
L 290/9 IL-GURNAL UFFICJALI TAL-KOMUNITAJIET EWROPE] 24.11.1993

ID-DIRETTIVA TAL-KUNSILL 93/98/KEE
tad-29 ta’ Ottubru 1993
li tarmonizza d-dewmien ta’ protezzjoni ta’ drittijiet ta’ l-awtur u certi drittijiet relatati

IL-KUNSILL TAL-KOMUNITAJIET EWROPE]J,

Wara li kkunsidra t-Trattat li jistabbilixxi I-Komunita Ekonomika
Ewropea, u b'mod partikolari I-Artikoli 57(2), 66 u 100a tieghu,

Wara li kkunsidra l-proposta mill-Kummissjoni (1),

B’koperazzjoni mal-Parlament Ewropew (2),

Wara li kkunsidra l-fehma tal-Kumitat Ekonomiku u So¢jali (3),

(1)  Billi [-Konvenzjoni ta’ Berna ghall-protezzjoni ta’ xoghlijiet
letterarji u artistic¢i u I-Konvenzjoni Internazzjonali ghall-
protezzjoni ta’ artisti, produtturi ta’ fonogrammi u orga-
nizzazzjonijiet tax-xandir (il-Konvenzjoni ta’ Ruma) jisti-
pulaw biss id-dewmien minimi ta’ protezzjoni tad-drittijiet
li jirreferu ghalihom, waqt li jhallu Stati Kontrattanti hielsa
li jaghtu dewmien itwal; billi certi Stati Membri ezercitaw
dan id-dritt; billi b'zieda ma’ dan certi Stati Membri ma
ssiehbux mal-Konvenzjoni ta’ Ruma;

(2)  Billi bhala konsegwenza hemm differenzi bejn il-ligijiet
nazzjonali li jirregolaw id-dewmien tal-protezzjoni tad-
drittijiet ta’ l-awtur u d-drittijiet relatati, li jistghu jfixklu
l-moviment hieles ta’ l-oggetti u l-liberta li jipprovdu ser-
vizzi, u li jghawgu l-kompetizzjoni fis-suq komuni; billi
ghalhekk in vista ta’ thaddim facli tal-kummer¢ lokali,
il-ligijiet ta’ 1-Istati Membri ghandhom ikunu armonizzati
sabiex jaghmlu dewmien ta’ protezzjoni l-istess mal-
Komunita kollha;

(3)  Billi l-armonizzazzjoni ghandha tirregola mhux biss
id-dewmien bhala tali, izda wkoll certi arrangamenti ta’
implimentazzjoni bhad-data i minnha kull dewmien ta’
protezzjoni hu kkalkulat;

(1) GUC 92, tal-11.4.1992, pg. 6 u
GU C 27, tat-30.1.1993, pg. 7.

(® GUC337,tal-21.12.1992, pg. 205 u
Decizjoni tas-27 ta’ Ottubru 1993 (ghadha mhix ippubblikata fil-
Gurnal Uffigjali).

() GUC287,ta'1-4.11.1992, pg. 53.

(4)

(10)

Billi d-disposizzjonijiet ta’ din id-Direttiva ma jaffettwawx
l-applikazzjoni mill-Istati Membri tad-disposizzjonijiet ta’
l-Artikolu 14a (2) (b), (¢) u (d) u (3) tal-Konvenzjoni ta’
Berna;

Billi d-dewmien minimu ta’ protezzjoni stipulata bil-
Konvenzjoni ta’ Berna, jigifieri I-hajja ta’ l-awtur u 50 sena
wara |-mewt tieghu, kien mahsub biex jipprovdi
protezzjoni ghall-awtur u l-ewwel zewg generazzjonijiet
tad-dixxendenti tieghu; billi I-medja tal-hajja fil-Komunita
twalet, sal-punt fejn dan id-dewmien mhuwiex aktar biz-
zejjed li jkopri zewg generazzjonijiet;

Billi certi Stati Membri taw dewmien itwal minn 50 sena
wara l-mewt ta’ l-awtur biex jikkumpensaw l-effetti tal-
gwerer dinjija fuq l-isfruttar tax-xoghlijiet ta’ l-awtur;

Billi ghall-protezzjoni ta’ drittijiet relatati certi Stati Membri
introducew dewmien ta’ 50 sena wara l-pubblikazzjoni
legali jew komunikazzjoni legali lill-pubbliku;

Billi skond il-posizzjoni tal-Komunita adottata fil-Laqgha
ta’ 1-Urugwaj negozjati skond il-Ftehim Generali fuq
it-Tariffi u Kummer¢ (GATT) id-dewmien tal-protezzjoni
ghall-produtturi ta’ fonogrammi ghandu jkun 50 sena wara
l-ewwel pubblikazzjoni;

Billi kunsiderazzjoni xierqa ghad-drittijiet stabbiliti hija
wahda mill-principji generali tal-ligi protetti mill-ordni
legali tal-Komunita; billi, ghalhekk, armonizzazzjoni tad-
dewmien ta’ protezzjoni tad-drittijiet ta’ l-awtur u drittijiet
relatati ma tistax ikollha effetti li tnaqqas il-protezzjoni
prezentement gawduta mid-detenturi tad-drittijiet fil-
Komunita; billi sabiex izzomm l-effetti tal-mizuri tranzi-
torji mill-inqas kemm jista’ jkun u biex thalli s-suq lokali li
jopera fil-prattika, l-armonizzazzjoni tad-dewmien ta’
protezzjoni ghandha ssir fuq bazi ta’ dewmien twil;

Billi fin-notifika taghha tas-17 ta’ Jannar 1991 “Follow-up
tal-Green Paper - programm ta’ hidma mill-Kummissjoni fil-
qasam tad-drittijiet ta’ l-awtur u drittijiet relatati”
il-Kummissjoni tenfasizza I-htiega li tarmonizza d-drittijiet
ta’ l-awtur u d-drittijiet relatati flivell gholi ta’ protezzjoni
ghar-raguni li dawn id-drittijiet huma fundamentali ghall-
holgien intellettwali u tenfasizza li I-protezzjoni taghhom
tassigura z-zamma u l-izvilupp tal-kreattivita fl-interess ta’

(11)

(12)

(13)

(14)

(15)

l-awturi, l-industriji kulturali, il-konsumaturi u s-so¢jeta in
generali;

Billi biex tistabbilixxi livell gholi ta’ protezzjoni li fl-istess
hin jissodisfa r-rekwiziti tas-suq lokali u I-htiega li
tistabbilixxi ambjent legali li jwassal ghal zvilupp ta’ kon-
kordanza fil-holgien letterarju u artistiku fil-Komunita,
id-dewmien ta’ protezzjoni ghad-drittijiet ta’ l-awtur
ghandu jkun armonizzat ghal 70 sena wara l-mewt ta’
l-awtur jew 70 sena wara li x-xoghol ikun gie legalment
disponibbli ghall-pubbliku, u ghal drittijiet relatati £50
sena wara l-kaz li jaghti bidu li jibda jghodd id-dewmien;

Billi kollezzjonijiet huma protetti skond I-Artikolu 2(5) tal-
Konvenzjoni ta’ Berna meta, ghar-raguni li l-ghazla u
l-arrangament tal-kontenut taghhom, jikkostitwixxu
kreazzjonijiet intellettwali; billi dawk ix-xoghlijiet huma
protetti bhali tali, minghajr pregudizzju ghad-drittijiet ta’
l-awtur fkull wiched mix-xoghlijiet li jaghmel parti minn
dawn il-kreazzjonijiet, billi bhala konsegwenza dewmien
ta’ protezzjoni jistghu japplikaw ghal xoghlijiet inkluzi fil-
kollezzjonijiet;

Billi fil-kazi kollha fejn wahda jew aktar persuni fizici jkunu
identifikati bhala awturi d-dewmien ta’ protezzjoni ghandu
jigi kkalkulat wara mewthom; billi I-kwistjoni ta’ l-awtur
fix-xoghol kollu jew parti minnu fil-kwestjoni ta’ fatt li
l-qrati nazzjonali jistghu jkollhom jiddeciedu;

Billi d-dewmien ta’ protezzjoni ghandhom jigu kalkolati
mill-ewwel ta’ Jannar tas-sena wara l-grajja relevanti, kif
inhuma fil-Konvenzjonijiet ta’ Berna u ta’ Ruma;

Billi I-Artikolu 1 tad-Direttiva tal-Kunsill KEE[91/250 ta’
1-14 ta’ Mejju 1991 fuq il-protezzjoni legali ta’ programmi
tal-kompjuter (*) jipprovdi li l-Istati Membri ghandhom
jipprotegu programmi tal-kompjuter, bid-drittijiet ta’
l-awtur, bhala xoghlijiet letterarji skond it-tifsira tal-
Konvenzjoni ta’ Berna; billi din id-Direttiva tarmonizza
d-dewmien ta’ protezzjoni ta’ xoghlijiet letterarji fil-
Komunita; billi 1-Artikolu 8 tad-Direttiva KEE[91/250, li
sempliciment taghmel arrangamenti provizorji li jirrego-
law id-dewmien ta’ protezzjoni ta’ programmi tal-
kompjuter, ghandhom fdan is-sens jithassru;

Billi I-Artikoli 11 u 12 tad-Direttiva tal-Kunsill KEE[92/100
tad-19 ta’ Novembru 1992 dwar dritt ta’ kiri u self u dwar
certi drittijiet relatati mad-drittijiet ta’ l-awtur fil-gasam ta’
proprjeta intellettwali (2) jaghmlu disposizzjonijiet ghal
dewmien minimi ta’ protezzjoni biss, bla hsara ghal kull

() GUL 122, tas-17.5.1991, pg. 42.
(® GUL 346, tas-27.11.1992, pg. 61.

(19)

(20)

(21)

(22)

armonizzazzjoni li tista’ ssir; billi din id-Direttiva tipprovdi
ghal din il-protezzjoni li tista’ ssir; billi dawn l-artikoli
ghandhom fdan is-sens jithassru;

Billi l-protezzjoni ta’ fotografiji fl-Istati Membri hija
s-suggett ghal diversi kondizzjonijiet; billi sabiex tikseb
armonizzazzjoni suffi¢jenti tad-dewmien tal-protezzjoni
ta’ xoghlijiet fotografi¢i, b’'mod partikolari ta’ dawk li, bhala
rizultat tal-karattru artistiku u professjonali taghhom,
huma ta’ importanza fis-suq lokali, huwa mehtieg li tfisser
il-livell ta’ originalita mehtiega fdin id-Direttiva; billi
xoghol fotografiku skond it-tifsira tal-Konvenzjoni ta’
Berna ghandu jkun ikkunsidrat originali jekk huwa
l-holgien intellettwali ta’ l-awtur innifsu 1i jirrifletti
l-personalita tieghu, l-ebda kriterju iehor bhala meritu jew
skop ma jkun ikkunsidrat; billi l-protezzjoni ta’ fotografiji
ohra ghandha tithalla ghal-ligi nazzjonalj;

Billi, sabiex tevita differenzi fid-dewmien ta’ protezzjoni
dwar drittijiet relatati huwa mehtieg li tipprovdi l-istess
punt ta’ tluq biex ikun kalkolat id-dewmien mal-Komunita
kollha; billi I-wirjiet, twahhil, trasmissjoni, pubblikazzjoni
legali, u komunikazzjoni legali lill-pubbliku, jigifieri
l-mezzi li jaghmlu suggett ta’ dritt relatat percepibbli fil-
modi xierqa kollha lill-persuni in generali, ghandhom
ikunu kkunsidrati biex ikun ikkalkolat id-dewmien ta’
protezzjoni irrispettivament mill-pajjiz fejn isehhu l-wirja,
twahhil, trasmissjoni, pubblikazzjoni legali, jew
komunikazzjoni legali lill-pubbliku;

Billi d-drittijiet ta’ l-organizzazzjonijiet tax-xandir fix-
xandiriet taghhom, sew jekk dawn ix-xandiriet ikunu tras-
messi bil-wajer sew jekk bl-ajru, inkluzi bil-cable jew bis-
satellita, m’'ghandhomx ikunu perpetwi; billi huwa
ghalhekk mehtieg li jkollok dewmien ta’ protezzjoni li
jibda mill-ewwel trasmissjoni ta’ xandira partikolari biss;
billi din id-disposizzjoni hija mahsuba bl-iskop li tevita
dewmien gdid li jibda fil-kazi fejn xandira tkun identika
ma’ wahda precedenti;

Billi I-Istati Membri ghandhom jibqghu hielsa li jzommu
jew jintroducu drittijiet ohra relatati mad-drittijiet ta’
l-awtur  partikolarment  dwar  il-protezzjoni ta’
pubblikazzjonijiet kritici u xjentifici; billi, sabiex jassiguraw
trasparenza flivell tal-Komunita, madankollu hu mehtieg
ghall-Istati Membri li jintroducu drittijiet godda relatati
biex jgharrfu lill-Kummissjoni;

Billi huwa utli li taghmilha ¢ara li l-armonizzazzjoni mig-
juba b’din id-Direttiva ma tapplikax ghal drittijiet morali;

Billi, ghal xoghlijiet li I-pajjiz ta’ origini taghhom skond
it-tifsira tal-Konvenzjoni ta’ Berna huwa pajjiz barrani u li
l-awtur taghhom mhuwiex cittadin tal-Komunita,
ghandhom ikunu applikati paraguni ta’ dewmien ta’

protezzjoni, kemm-il darba d-dewmien moghti fil-
Komunita ma jeccedix id-dewmien stipulat fdin
id-Direttiva;

(23) Billi fejn detentur tad-drittijiet li mhux c¢ittadin tal-
Komunita jikkwalifika ghall-protezzjoni skond ftehim
internazzjonali d-dewmien ta’ protezzjoni tad-drittijiet
relatati ghandu jkun l-istess bhal dak stipulat fdin
id-Direttiva, ghajr li dan m’'ghandux jagbez dak stipulat fil-
pajjiz li tieghu d-detentur tad-drittijiet huwa ¢ittadin;

(24) Billi paragun tad-dewmien m’'ghandux jirrizulta li I-Istati
Membri jigu fkonflitt ma’ I-obbligi internazzjonali tagh-
hom;

(25)  Billi, biex is-suq lokali jahdem sew din id-Direttiva ghandha
tkun applikata mill-1 ta’ Lulju 1995;

(26)  Billi I-Istati Membri ghandhom jibqghu hielsa li jadottaw
id-disposizzjonijiet dwar l-interpretazzjoni, adattament u
aktar twettiq ta’ kuntratti fuq l-isfruttar ta’ xoghlijiet pro-
tetti u materjal iehor li kienu konkluzi qabel l-estensjoni
tad-dewmien ta’ protezzjoni li tirrizulta minn din
id-Direttiva;

(27)  Billi rispett ghad-drittijiet miksuba u espettazzjonijiet legit-
timi huwa parti mill-ordni legali tal-Komunita; billi I-Istati
Membri jistghu jipprovdu b'mod partikolari li féerti cirkus-
tanzi d-drittijiet ta’ l-awtur u drittijiet relatati li johorgu
skond din id-Direttiva ma jaghtux lok ghall-hlasijiet minn
persuni li jkunu jassumu in bona fide l-isfruttar tax-
xoghlijiet fil-hin meta dawn ix-xoghlijiet kienu fl-isfera
pubblika,

ADOTTA DIN ID-DIRETTIVA:

Artikolu 1

Dewmien tad-drittijiet ta’ l-awtur

1. Id-drittijiet ta’ awtur ta’ xoghol artistiku u letterarju skond
it-tifsira ta’ l-Artikolu 2 tal-Konvenzjoni ta’ Berna ghandhom
idumu tul il-hajja ta’ l-awtur u ghal 70 sena wara mewtu,
irrispettivament mid-data meta x-xoghol ikun legalment dispo-
nibbli ghall-pubbliku.

2. Fil-kaz ta’ xoghol ta’ awturi flimkien id-dewmien imsemmi fil-
paragrafu 1 ghandu jkun ikkalkulat mill-mewt ta’ I-ahhar awtur li
jkun baga’.

3. Fil-kaz ta’ xoghlijiet anonimi jew psewdonimi, id-dewmien ta’
protezzjoni ghandu jdum ghal 70 sena wara li x-xoghol ikun sar
legalment disponibbli ~ghall-pubbliku. Madankollu, meta
psewdonimu adottat mill-awtur ma jhalli l-ebda dubju ghall-
identita tieghu, jew jekk l-awtur jizvela l-identita tieghu matul
il-perijodu msemmi fl-ewwel perijodu, id-dewmien ta’ protezzjoni
applikabbli ghandu jkun dak stipulat fil-paragrafu 1.

4. Fejn l-Istati Membri jipprovdu ghal disposizzjonijet partikolari
fuq drittijiet ta’ l-awtur dwar xoghlijiet kollettivi jew ghal persuna
legali li ghandha tinhatar bhala detentur tad-drittijiet, id-dewmien
tal-protezzjoni ghandu jkun ikkalkulat skond id-disposizzjonijet
tal-paragrafu 3, ghajr jekk persuni fizici li jkunu holqu x-xoghol
bhala tali jkunu hekk identifikati fil-verzjonijiet tax-xoghol li jkun
sar disponibbli ghall-pubbliku. Dan il-paragrafu huwa minghajr
pregudizzju ghad-drittijiet ta’ l-awturi identifikati li l-kontribut
identifikabbli taghhom ikun inkluz fdawn ix-xoghlijiet, li ghal
liema kontribut ghandhom japplikaw il-paragrafi 1 jew 2.

5. Fejn xoghol huwa ppubblikat fvolumi, partijiet, faxxikli, har-
giet jew episodji u d-dewmien ta’ protezzjoni jibda mill-hin meta
x-xoghol kien legalment maghmul disponibbli ghall-pubbliku,
id-dewmien ta’ protezzjoni ghandu jibda separatament ghal kull
oggett.

6. Fil-kaz ta’ xoghlijiet li ghalihom id-dewmien ta’ protezzjoni ma
jkunx ikkalkolat mill-mewt ta’ l-awtur jew awturi u li ma jkunux
saru disponibbli legalment ghall-pubbliku fi zmien 70 sena mill-
holgien taghhom, il-protezzjoni ghandha tintemm.

Artikolu 2

Xoghlijiet ¢cinematografici jew awdjovizivi

1. Id-direttur principali ta’ xoghol ¢inematografiku jew awdjovi-
ziv ghandu jkun ikkunsidrat bhala l-awtur tieghu jew wiched mill-
awturi. L-Istati Membri ghandhom ikunu hielsa li jahtru lil
ko-awturi ohrajn.

2. Id-dewmien ta’ protezzjoni ta’ xoghlijiet ¢inematografici jew
awdjovizivi ghandu jintemm 70 sena wara l-mewt ta’ [-ahhar mill-
persuni li gejjin li jkunu baqghu hajjin, sew jekk dawn il-persuni
jinhatrux jew le bhala ko-awturi: id-direttur prin¢ipali, l-awtur ta’
1-i screenplay, l-awtur tad-djalogu u l-kompozitur tal-muzika mah-
luqa specifikament biex tintuza fix-xoghol ¢inematorgrafiku jew
awdjoviziv.

Artikolu 3

Dewmien ta’ drittijiet relatati

1. Id-drittijiet ta’ l-artisti ghandhom jiskadu 50 sena wara d-data
tal-wirja. Madankollu, jekk l-iffissar ta” wirja jkun ippubblikat
legalment jew ikkomunikat legalment lill-pubbliku fdan
il-perijodu, id-drittijiet ghandhom jiskadu 50 sena mid-data ta’
l-ewwel pubblikazzjoni bhal din jew l-ewwel komunikazzjoni
bhal din lill-pubbliku, liema minnhom tkun l-ewwel.

2. Id-drittijiet tal-produtturi ta’ fonogrammi ghandhom jiskadu
50 sena wara li jkun sar l-iffissar. Madankollu, jekk il-fonogramm

ikun legalment ippubblikat jew legalment ikkomunikat lill-
pubbliku matul dan il-perijodu, id-drittijiet ghandhom jiskadu 50
sena mid-data ta’ l-ewwel pubblikazzjoni bhal din jew l-ewwel
komunikazzjoni bhal din lill-pubbliku, liema minnhom ikun
l-ewwel.

3. Id-drittijiet tal-produtturi ta’ l-ewwel iffissar ta’ film ghandhom
jiskadu 50 sena wara li jsir l-iffissar. Madankollu, jekk il-film ikun
ippubblikat legalment jew ikun komunikat legalment lill-pubbliku
matul dan il-perijodu, id-drittijiet ghandhom jiskadu 50 sena mid-
data ta’ din l-ewwel pubblikazzjoni jew l-ewwel komunikazzjoni
bhal din lill-pubbliku, liema minnhom tkun l-ewwel. It-terminu
“film” ghandu jfisser xoghol jew xbiehat ji¢caqilqu ¢inematogra-
fici jew awdjovizivi, kemm jekk ikunu akkumpanjati mill-hoss
sew jekk le.

4. Id-drittijiet ta’ l-organizzazzjonijiet tax-xandir ghandhom jis-
kadu 50 sena wara l-ewwel trasmissjoni, sew jekk din ix-xandira
tkun trasmessa bil-wajer jew jekk bl-ajru, inkluzi bil-cable jew
satellita.

Artikolu 4

Protezzjoni ta’ xoghlijiet mhux pubblikati qabel

Kull persuna li, wara l-iskadenza tal-protezzjoni tad-drittijiet ta’
l-awtur, ghall-ewwel darba tippubblika legalment jew
tikkomunika legalment mal-pubbliku xoghol mhux ippubblikat
gabel, ghandha tibbenefika mill-protezzjoni ekwivalenti
ghad-drittijiet ekonomici ta’ l-awtur. It-tul ta’ protezzjoni ta’ dawn
id-drittijiet ghandu jkun 25 sena minn meta x-xoghol ikun
ippubblikat l-ewwel darba jew komunikat legalment lill-pubbliku.

Artikolu 5
Pubblikazzjonijiet kriti¢i u xjentifici

L-Istati Membri jistghu jipprotegu pubblikazzjonijiet kriti¢i u
xjentifici ta’ xoghlijiet li jkunu gew fl-isfera pubblika. Id-dewmien
massimu ta’ protezzjoni ta’ dawn id-drittijiet ghandu jkun 30 sena
minn meta l-pubblikazzjoni kienet legalment ippubblikata
ghall-ewwel darba.

Artikolu 6

Protezzjoni ta’ fotografiji

Fotografiji li huma originali fis-sens li huma l-holgien intellettwali
ta’ l-awtur innifsu ghandhom ikunu protetti skond l-Artikolu 1.
L-ebda kriterji ohra m’'ghandhom ikunu applikati biex
jistabbilixxu l-eligibilita taghhom ghall-protezzjoni. L-Istati
Membri jistghu jipprovdu ghall-protezzjoni ta’ fotografiji ohra.

Artikolu 7
Protezzjoni rigward pajjizi terzi

1. Fejn il-pajjiz ta’ origini ta’ xoghol, fit-tifsira tal-Konvenzjoni ta’
Berna, huwa pajjiz terz, u l-awtur tax-xoghol mhuwiex ¢ittadin

tal-Komunita, id-dewmien ta’ protezzjoni moghti mill-Istati
Membri ghandu jiskadi fid-data ta’ skadenza tal-protezzjoni
moghtija mill-pajjiz ta’ origini tax-xoghol, izda ma jistax jagbez
id-dewmien stipulat fl-Artikolu 1.

2. Id-dewmien ta’ protezzjoni stipulati fl-Artikolu 3 ghandhom
japplikaw fil-kaz ta’ detenturi tad-drittijiet li mhumiex ¢ittadini
tal-Komunita, kemm-il darba I-Istati Membri jaghtuhom
protezzjoni. Madankollu, minghajr pregudizzju ghall-obbligi
internazzjonali ta’ l-Istati Membri, id-dewmien ta’ protezzjoni
moghti mill-Istati Membri ghandu jiskadi mhux aktar tard mid-
data ta’ skadenza tal-protezzjoni moghtija fil-pajjiz li tieghu
d-detentur tad-drittijiet huwa cittadin u ma jistax jeccedi
d-dewmien stipulat fl-Artikolu 3.

3. L-Istati Membri li, fid-data ta’ l-adozzjoni ta’ din id-Direttiva,
b'mod partikolari skond l-obbligi internazzjonali taghhom, ikunu
taw dewmien itwal ta’ protezzjoni minn dak li jirrizulta mid-
disposizzjonijet, imsemmija fil-paragrafi 1 u 2 jistghu jzommu
din il-protezzjoni sal-konkluzjoni tal-ftehim internazzjonali dwar
id-dewmien tal-protezzjoni bid-drittijiet ta’ l-awtur jew drittijiet
relatati.

Artikolu 8

Stima ta’ dewmien

Id-dewmien stipulati fdin id-Direttiva huma stmati mill-ewwel
jum ta’ Jannar tas-sena ta’ wara li I-kaz ikun sehh.

Artikolu 9

Drittijiet morali

Din id-Direttiva ghandha tkun minghajr pregudizzju
ghad-disposizzjonijet ta’ l-Istati Membri li jirregolaw id-drittijiet
morali.

Artikolu 10

Applikazzjoni fil-hin

1. Fejn dewmien ta’ protezzjoni, li jkun itwal mid-dewmien li
jikkorrispondi mad-dewmien li hemm provdut dwaru b'din
id-Direttiva, ikun diga ghaddej fi Stat Membru fid-data msemmija
fl-Artikolu 13(1), din id-Direttiva m'ghandhiex ikollha I-effett li
tqassar id-dewmien ta’ protezzjoni fi Stat Membru.

2. Id-dewmien ta’ protezzjoni li hemm provdut dwarhom fdin
id-Direttiva ghandhom japplikaw ghax-xoghlijiet kollha li huma
protetti fghall-inqas Stat Membru wiched, fid-data msemmija
fl-Artikolu  13(1), skond id-Disposizzjonijet nazzjonali fuq
id-drittijiet ta’ l-awtur jew drittijiet relatati jew li jissodisfaw
il-kriterji ghall-protezzjoni skond id-Direttiva KEE[92/100.

3. Din id-Direttiva ghandha tkun minghajr pregudizzju ghal kull
att ta’ sfruttament imwettaq qabel id-data msemmija

fl-Artikolu  13(1). Stati Membri ghandhom jadottaw
id-disposizzjonijet mehtiega biex jipprotegu b'mod partikolari
drittijiet miksuba ta’ pajjizi barranin.

4. L-Istati ~ Membri  mhumiex  mehtiega  japplikaw
id-disposizzjonijet ta’ I-Artikolu 2(1) ghal xoghlijiet ¢inematogra-
fici u awdjovizivi mahluqin qabel I-1 ta’ Lulju 1994.

5. L-Istati Membri jistghu jistabbilixxu d-data minn meta ghandu

japplika I-Artikolu 2(1), kemm-il darba dik id-data ma tkunx aktar
tard mill-1 ta’ Lulju 1997.

Artikolu 11
Adattament tekniku
1. L-Artikolu 8 tad-Direttiva KEE/91/250 huwa b’dan imhassar.

2. L-Artikoli 11 u 12 tad-Direttiva KEE[92/100 huma b’dan
imhassrin.

Artikolu 12

Proc¢edura ta’ notifika

L-Istati ~ Membri  ghandhom  minnufih jinnotifikaw
lill-Kummissjoni bkull pjan governattiv biex taghti drittijiet
relatati godda, inkluzi r-ragunijiet bazi¢i ghall-introduzzjoni
taghhom u d-dewmien ta’ protezzjoni prevista.

Artikolu 13
Disposizzjonijet generali

1. L-Istati Membri ghandhom idahhlu fis-sehh il-ligijiet,
regolamenti u disposizzjonijet amministrattivi mehtiega biex
ikunu konformi ma’ I-Artikoli 1 sa 11 ta’ din id-Direttiva qabel I-1
ta’ Lulju 1995.

Meta I-Istati Membri jadottaw dawn id-disposizzjonijet, ghandu
jkollhom fihom riferenza ghal din id-Direttiva jew ghandhom
ikunu akkumpanjati b'din ir-riferenza fil-hin tal-pubblikazzjoni
uffi¢jali taghhom. Il-metodi li jaghmlu din ir-riferenza ghandhom
ikunu stipulati mill-Istati Membri.

L-Istati Membri ghandhom jikkomunikaw mal-Kummissjoni t-test
tad-disposizzjonijet tal-ligi nazzjonali li huma jadottaw fil-qasam

irregolat minn din id-Direttiva.

2. L-Istati Membri ghandhom japplikaw 1-Artikolu 12 mid-data
ta’ notifika ta’ din id-Direttiva.

Artikolu 14

Din id-Direttiva hija indirizzata lill-Istati Membri.

Maghmula fi Brussel, fid-29 ta’ Ottubru 1993.

Ghall-Kunsill
Il-President
R. URBAIN



